
ROKB'AAL 

Re' rujunajiil ruwii' i k'uhtanik chi riij taqee' i 
Runo'jb'alil k'acharik ruch'ihil i Runo'jb'alil 
komonkacharik ma' jalik ta k'isiin wach ruuk' taqee' 
ak'un ixq'un ajkaxlan chii' taqee'. Re' k'acharik, 
No'jb'alil eh komonk'achareel ink'uhtjik keh re' ruuk' 

keh aj'juntar palaw. 

¿Ruminqilal na riib' i k'uhb'alil tijinik wilih? 
Inqapahqaaj i hoj chi qawach chi ma'xta. Xa ta la' 
noq i re' i raaj pahqaljik wilik wo' chik junaj 
pahqanik je' yu' ruwii' ¿Chi ajariik la' wo' ruwii' elik 
chi rupaam i ruti'kilaal ruk'axkiil i rutijiljiik taqee' 
kok' ha'lak'un quchtinamitaal. Yohb'al wach taqee' i 
qapahqaniik je' rukab' wo' taqee' ruchaq'b'esjiik o raaj 
b'anjik. Xa re' la' chi rupaam i huuj wilih xa re' 
taqee' i pahqanik wilih na qak'utjaniik k'isin oq chi 
riij. 

Re' hoj ma re' ta inchel rukorkiil na qaye'em eh 
xa ma re' ta wo' junaj rukorkiil na qaye'em. Re' hoj 
xa junaj tz'eht inqaaj qaye'em reh taqee' rupa'b'aal y 
Runo'jb'alil k'acharik eh runo'ojb'alil komonil
k'achareel reh taqee' qatinamiit. Reh chi re' taqee' 
ajk'uhtaneel ne kikapan'nik chi riij i kikamak inkib'an 

chi rupaam i EBI. Je' wo' re' noq re' hoj k'ahchi' 
qaq'orom haj wilik taqee' jalooj i raaj b'anarik chi 
rupaam taqee' i rujalariik ruk'uhb'alil i k'uhtanik. 

Yu'nah re' uxlab'al wilik chi riij i k'uhtanik wilih 
re' wo' xtil aha' wilik i no'jb'alil tz'irooj cho wach 
kapeb'al, reh inkojarik chi holhik wach kapan'nb'al, 
reh chi aha' wach inkaaj xtil kireqem chi riij i ruwii' 
i tijinb'al ma ne ta' inkib'an ruk'a'chmajiik, ne ta 
naq inkib'an oon inkiq'or je' rukab' wo' inkiq'or taqee' 
(ajnahsiil-ajcholool). Re' xtil ajwal wach, reh chi re' 
taqee' keh ne inkiteq'aa' johtoq i kinab'iniik kiwii', 
kikapa'nb'aal chi riij i k'axik laj tijinik wilih. 

Ru'uum xqaq'or chi riij inqak'uhtaaj kok' kamanik 
iraaj b'anarik ruch'ihil taqee' pahqaal je' rukab' wo' 
pajb'al iib' reh chi re' taqee' aj'ilhujineel ne inkib'an 
kib'eeh chi korik kutkeel kiib'. 

Wi xqab'an wo' inchel rujaljiil taqee' no'jb'alil chi 
riij i tijinik-kuhtanik re' chi na qaq'oriik chi riij. 
Xub'an aj wo' re' xponik aj wo' rusik'ariik rutz'irariik 
riij i holhik laj tijinik-k'uhtanik ruwinqilal aj riib'. 
Re' reh chi ne rureq chi riij eh ne ink'axarik i k'ih 
b'uhr wach no'jb'alil keh taqee' kok' ha'lak'un . 



RUPAJARIIK RIIJ I ROKB'AAL 

Rukojb'al: Noq peet ne na tik'aa' riljiik i huuj wilih ma'xta 

reet chi ne na pahqaaj chi rupaam ak'ux chi ajariik 
i awii' ano'jb'al chi riij i rutijiljiik k'uhtanik i 

runo'jb'alil k'acharik ruch'ihil i runo'jb'alil komonil

k'achareel chi rupaam i EBI? Re' wilih re' wo' chi 

ne inareq chi riij i ruholonkilaal ruk'axkiil reh chi 
na qanik'eem reh. Eh je' wo' chik noq inqakohlaaj 

wach i huuj wilih cha chaq'b'eej i ju'jun chi pahqaal 
ye'ooj reh chi ne na req chi riij eh mi ne injaljik 
ano'jb'al. 

Junlok' chi ruq'orkiil wilkeeb' pan rutz'eet i huuj 
wilih chi riij i k'ahchi' qaq'oriik ayu'. Cha juch' ruuk' 
junaj "X" aha' wilik inakapaaj i hat je' rukab' i ruq'or 
taqee' pan rusak'aaj. Wilih taqee' ruq'orkiil: 

Pahqanb'al 

5 xtil tareet 
4 tareet 
3 maxta b'ih nwaaj wii' 
2 ma' tareet ta 
1 xtil ma' tareet ta 

a. Yohb'al taqee' wach i k'uhb'alaneel ma' k'axooj ta wach i kikapeb'al chi 
riij taqee' quchtinamitaal en inkib'an kikamaj ruuk' kik'ux reh chi ne 
insahchik wach i k'acharik, b'anooj eh q'orooj taqee' cho ru'uum i 
qatinamitaal najtir cho q'iij reh chi inqareq jenoq' kapeb'al xtil ko reh 
yu'nah q'iij. 

b. Re' aha' wilik xtil raaj b'irjik xa re' wo' i tz'ihb'amaj. 

c. Re' aha' wilik i kinab'iniik taqee' quchtinamit wilik na rukorkiil i ruq'or, 
mi korik je' rukab' ruuk' wo' i k'acharik. 

2 3 4 5 

d. Reh chi ne injohtik wach i ruwinqilal chi korik taqee' kok' ak'un ruch'ihil 
taqee' kok' ixq'un, pan tijinb'al na rukojariik pan ruman i ruq'orooj rub'anooj 
eh rukapeb'al taqee' i rumaam rati't je' rukab' taqee': runimq'iij, rutz'iqil, 
ruq'orb'al, eh aha' pa' wilik chik jariik ma' q'orooj ta. 

e. Junaj rutz'aqal i ruwii'-k'acharik maya' na rukojom pan ruman i tijimb'al iib'. 
Re' chi inponik wach chi manlik i tijinik iib' chi ju'junaal. 

f. Mi ne ta wo' rub'an i rutijiljiik i ruwii' q'orooj-b'anooj chi ne intoq'a'jik rejeh 
rilariik re' iqal kab'iij eh ne wo' chik qojsoljik cho chi riljiik i eew kib'ijer. 

g. Ink'utunik naak chi korik chi re' taqee' kok' ixq'un ruch'ihil i kok' ak'un 
quchtinamitaal taqee' q'e' k'axik noq inkireq chi riij chi ajariik ruwii' i 
rutz'uhb'jiik taqee' chikop ruch'ihil taqee' ch'ahn. 

h. Re' taqee' kok' ixq'un ruch'ihil taqee' kok' ak'un uchtinamitaal taqee' ma inkikoj 
ta wach chi ajariik ruwii' ruch'aqaljiik i ti'jolal' inb'anarik. 

1. Chi rupaam i runo'jb'alil i komon-k'achareel ruch'ihil i wilik wach ak'al ma'xta 
reet chi re' taqee' kok' ixq'un ak'un ne inkireq chi riij aha' wilik i k'uhb'alil 
chi rupaam i kiwii' eh ne ta naq ne inkikapaaj ruuk' aha' wilik i ruq'or i 
ruk'utjaaj ajtijineel. 

J. Chi rupaam y runo'jb'alil komon-k'acharik ink'uhtjik xtil chi ajariik ruwii' 
cho i najtir q'iij i qatinamiit, xa re' la re' chi rupaam taqee' wilih ju'jun 
tinamit kiq'orik chi ajariik wii' b'anooj eh xa re' wo' inkiq'or pan tijinb'al. 

k. Re' raa' ri'sil y tijinik eh k'uhtanik juneliik laq'lik wach i nooj eloq 
wach ruuk' i rukorkiil i kik'achariik taqee' uchtinamit. Re taqee' inqaq'or 
wilih re' k'acharik ruch'ihil chi ajariik ruwii' y k'acharik pan komonil. 

l. Q'e' k'axik i ruchihariik wach taqee' chi ajariik ruwii' i ruk'uhtjiik i 
runo'jb'alil k'acharik je' rukab' wo' hoq i komon-k'acharik maj xtil q'e' 
jalik kiju'junaal ma' junaj ta kiwach. 

m. Chi rub'anam i tijinb'al iib' pan ka'ib' wach i q'orb'al re' xtil na rutijiljiik 
wii' taqee' kok' ha'lak'un re' pan kiq'orb'al kikapeb'al taqee' cho i kimaam 
kati't reh wo' chi ne inkireq chi riij xtil no'jb'alil. 

n. Re' taqee' tinamit Mayab' re' keh kanamaj kahnoq keh ru'uum taqee' 
ajnajtir q'iij re' taqee' nimaq taq winaq re' ilooj, tz'ehtanik chi riij i 
ransil i k'acharik re' ruk'ux i no'jb'alil mayab'. 

ñ. Re' taqee' je' rukab' i kino'jb'alil aj'juntar palaw (tz'ehtanik, tzuhb'anik, 
ik'risanik. .. ) ma ruyeew ta riib' chi ne inkojarik chi rupaam i ruwii' i 
k'acharik pan taq ab'iix (tik, ihtz'ub'unik, nimq'iij, ruk'ihaal wach 
kamanik. .. ). 

o. Pan rukamanjiik i no'jb'alil komon-k'acharik xtil ko ruman chi ne 
inkojarik pan ruman chi ajariik i kib'anooj taqee' kok' ak'un, kok' ixq'un 
quchtinamitaal pan oxchel. 

2 3 4 5 

p. Chi rupaam i rutijiljiik i no'jb'alil k'acharik ruch'ihil y komon-k'acharik 
xtil ko ruman chi wach chi wilkeeb' taqee' tz'a'anb'al reh chi ne nooj 
eloq wach i q'orooj oon b'irooj cho riij. 

q. Re' taqee' huuj na rukojariik pan tijinik k'uhtanik pan ka'ib' wach q'orik, 
xtil ko ruman chi re' ruuk' i jalooj wach q'orik cho pan kaxlan chii' reh 
chi neel wo' inponik i no'jb'alil, toxonkilaal chi manlik. 

r. Junaaj taqee' ruk'ihaal i ruwii'-ruk'achariik uchtinamitaal xa juneliik inkil 
i k'acharik ruuk' i komonk'acharik, re' inkikanaa' chi ruyejaal raa' ri'sil 
i k'acharik re' i winaq. 

s. Re' junaj tijoom reh EBI chi rupaam no'jb'alil k'acharik eh 
komonk'acharik re' wo' nraaj xtil reqooj riij chi korik reh chi ne wo' 
inkojarik pan ruman i eht'alinik eh je' re' ne wo' ink'axarik i no'jb'aliil 
chi riij k'ihal kamanik mayab' reh chi ne wo' qojtihqik jaruuj q'iij. 

1 2 3 4 5 

¡Intxoox aweh i chaqb'isanik xab'an! Yu'nah chapaj ruuk' i qe hoj mi junaj wach. Chi rupaam i huuj wilih 
na qaq'oriik wo' chi riij taqee' i ju'jun chi chaq'b'isanik je' rukab' wo' taqee' i kapeb'inik. Re' hoj xa 
nqakapaaj chi re' naq wilih achaq'b'isaniik. 

r 
(a) 4 - 5; (b) 1 - 2; (e) 4 - 5; (d) 4 - 5; (e) 1 - 2; (f) 4 - 5; (g) 1 - 2; (h) 1 - 2; (i) 4 - 5; 
U) 4 - 5; (k) 4 - 5; (i) 1 - 2; (m)l - 2; (n) 4 - 5; (ñ) 1 - 2; (o) 4 - 5; (p) 1 - 2; (q) 1 - 2; 
(r) 1 - 2; (s) 4 - 5. 

Re' pajb'al iib' wilih ma re' ta nchel xtil xa manlik chik wach i ruq'or, ma'xta re' inqaaj i hoj reh chi reqb'al chi riij 
jarub' aweht'aliim, ab'iram eh chi ajariik i na kapanaj chi riij i huuj wilih. Re' taqee' ju'jun chi chaq'b'isanik k'utjamaj 
chi rupaam i huuj wilih mi xtil ma' junaj ta wach, ma tiyo'jik, xa je' wo' re' ma chinche! ta q'iij xa re' la qatik'aa' 
aj ru'ilhujinik. ¡Tokeen! 

PEET CH'UQ 

RE' RUKAMAJ I TIJINB'AL 118' CHI PANAM JUNO' 1 KOMONIIL 

Re' ajwamaj wach: 
Atob' laj aj tijoom, nquyu'eej chi paam rukuxiik i kamanik wilih, i hat acholeem oq awiib' ruuk': 
a. Ruraqariik chi riij chi manlik, aha' wilik taqee' i rukamaj narub'anan i tijinb'al-iib' chi rupaam juno'q 

ab'ixb'al. 
b. Rukojariik rehtaal taqee' no'jb'al, re taqee' ajwaal wach naq rukojariik pan ruman chi rupaam cholonik

iib', pan taq kiye'aab' i quchtinamitaal. 
c. Ruwech'jiik riij i kamanik rub'anam i tijinb'al-iib' reh tokomil ye'aab' chi rupaam taqee' k'ihaal ye'aab' 

kipatinik wii' quchtinamitaal. 



taqee' chi ajariik rupahqaam cho keh pan peet q'iij. 
Chi kunchelaal xkik'uhtaaj i kik'amam reje; q'ab' taq 
chee', xaqtaq tik, kok' chee, wilik chik tokoom. Re' 
taqee' chi ajariik i wilih, je' rukab' rajwaam i 
aj'tijineel, narukamaniik reh chi nakicholem kiwii' 
taqee' q'orik, mi wilik oon maxta rujunehtiil. 

Rcqe111aj pan: F emánde:::.. M. ( J 992 : J 6. J 7) 

Je' rukab' xq'orarik cho pan peet, cha chaq'b'eej 
taqee' pahqaal wilih: 

a. ¿Chi ajariik i kape'nb'al atoob' ruq'orjiik chi riij 
i no'jb'al xq'orarik cho pan rutoq'o'nb'al'I 

b. ¿Chi na kapakaaj taq i hat tutb'ees ajab'ees ruuk' 
kitaq'a'njiik taqee' awak 'uun awixq'uun taq chi 
rupaam i tijinb'al-iib'wilih? 

c. ¿Cha k'uhtaaj ka'ib' oxib' oq ruholwachiil 1 

ajk'uhtuneel? 
d. ¿Cha k'uhtaaj wo' ka'ib' oxiq oq taqee' 1 

ruk'axkilaal i ajk 'uhtuneel? 
e . Wi la' xqajunahteej i k'axkilaal wilih ruuk' i chalik 

reh chi qawach ¡,chi ajariik nrukamaneej i tijinb'al 
iib' reere' eh aha' wo' wilik rukamaj i ajk'uhtuneel 
chi rupaam i ab'ixb'aal reere'? 

Cha k'utjaaj chi kixilek awuch aj'tijoom je' wo' ruuk' 
awajtijineel re' ruchaq'b'ejiik. 

RE JUNJAil_[L EH RE' KOMONIIL JE' RUKAB' 

AJ
1
K

1
UI1TANEEL N0

1
JB

1
AL TAQEE' NOQ WILKEEB' 

Xtil reliik chi korik noq re' i junjahil re' reh' peet 
eh kowb'isamáj noq wilik, ma' q'eht'aliim ta jaruub' 
chik q'iij wilik chi ye'ool raa' ri'sil i nik' nimaal i 
qeht'aliim, re nqak'utjaaj , re' nponik chi qawach 0011 

re' i nqaq'ehtqaaj. re' nqaq'or rub'iral eh nqik'raaj chi 
wilik chik ruch'iil. 

Je' rukab' j ruq'or i ruk'uhb'aal i qatinamiit 
Watemaala, chi re' taqee' tutb'ees ajab'ees wilik 
ki'ulub' eh wilik chi kinaah ruye'ariik kicholiniik i 
kak'uun kixq'uun, · ru'uum ajik i wilih ne nchol chi 
nqaq'or noq re' i ju'jun chi junjahil ye'ooj q 'ab' keh 
chi ruyejeb'jiik; rukowsjiik taqee' kak'uun kixq'uun 
reh kik'achariik. 

Pan ab'ixb'al , atoob' ta najt oon ma' najt ruuk' 
tinamit, je' wó' pan taq ab'ixb'al najt ruuk' runimaal 
tinamit, ma xa re' taqee' keh wilik kicholb'aal chi 
rub'anariik chi atoob', re' la' wo' i junjahil yejaal 
ransilb'al i cholinik: re' komoniil. 

Chi rupaam ruwinqilal kik'achariik taqee' 
quchtinamitaal , re' komoniil eh re' i cholonik 
junehtimaj kiwach chi manlik. Chunchel chi ajariik 

r' 

i keht'aliin i quchtinamitaal, nkikamaneej, nkikoj 
wach; chunchel i wilih junaj chi k'ihaal wach no'jb'al, 
raa' ri'siil i q'orooj b'anooj chi riij ruminqhriik 
rutz'uhkriik i xa chi jariik wilik wach 

Kamanik: 

ak'al, molooj kiwach pan komoniil eh q'orooj rub'iral 
chi rupaam junaj chihooj laj cholonik, mana'maj ruuk' 
ruq'orjiik rub'anariik je' chi ruuk' rukamanjiik wach. 

(a) ¿Cha yew rucholb'aal i junjahil eliik wach ruuk' i jumehq' wilik? Je' rukab' ¿Eliik nah wach 
ruk'ub'aljiik juno'q junjahil quchtinamitaal, yu'nah, je' cho junwinaq haab' oon ho'k'ahl rukab'iq'ob' 
haab'? ¿Eh chi aj wo' reet? ¿Mi rujahleej riib' i kicholb'aal taqee" k'achareel pan taq ye'aab' 
raxyuuq' kuuk' taqee' wilkeeb' pan taq rooq yuuq' eh pan tz'a' laj yuuq'? ¿Chi aj reet? 

(b) ¿Mi eliik wach ruch'ob'arik i k'uhtunik nye'arik chi rupaam i junjahil ruuk' i nye'arik chi 
rupaam i tijinb'al iib' oon xa aha' ye'aab'? ¿Oon nye'arik kab'chel? ¿Cha yejaa' wach chi manlik 
i ruchaq'b'ejiik? 

(e) Taqee' nik' nimaal nk'uhtjik chi rupaam i junjahil mi k'ulwaach ruuk' ruloq'il i winqilal oon reh 
i komoniil? Cha q'or kib'iral taqee'. 

(d) Chi rupaam taqee" rukomoniil quchtinamitaal re' aweht'aliim ¿Mi ne' naq inwih'ik i kamanik 
chi riij k'uhtunik, ma' ta naq chih i tijinb'al-iib'? ¿Chi aj reet? 

(e) ¿Chi ajariik taqee" no'jb'al atoob' ruk'uhtjiik "je' rukab' i k'uhtumaj cho chi rutihqaal k'acharik" 
chi rupaam i kamanik chi riij k'uhtunik? 

Re' tikij xa rere wach tik, re' ruye'ariik ruloq'il i chi jariik wilik wach ak'al, re' taqee' tob'oxonik, 
karanik. ¿Cha q'or kib'iral taqee' i ko wilik i maja' q'ojooj ta? 

RE' TUINB
1
AL•IIB

1 
EH RE

1 
RUJALARIIK RUWil

1 
I 

K
1
ACHARIK 

Re' jalal ruwii' ruk'achariik i quchtinamitaal, xtil 
re' i tijinb'al-iib': je' rukab' ruuk' rukojariik' i so'iis, 
re' ruq'ehtjiik taqee' rere wach no'jb'al, re i sahchik 
chi riij ruwii' i k'acharik, re' rukamanjiik nimaq wach 
no'jb'al reh i quchtinamitaal. Ruuk' i ak'achareem i 
hat, ruq'iij wilik chik taqee' i k'uhtb'al reh 
aweht'aliim. Noq re' taqee' ajab'esil reh tinamit, 
nkinimb'isaj kiib' chi runimq'ijiik juno' tijinb'al-iib', 
je' rukab' chi rupaam kikomoniil i quchtinamitaal, 
ma' keht'aliim ta oon ma' nkiyew ruwii' i ruchihariik 
chi korik, wi atoob' laj aj'k'uhtaneel nkitaq'aa' rejeh 
chi rupaam i ye'aab' rere'. Ru'uum ajik i re', k'ihaal 
taqee' k'uhtaneel wilik pan kikape'nb'aal rujalariik 
ruwii' kik'achariik "taqee' inditos nkiq'or" chi rupaam 
taqee' ye'aab' reere' oon ru'ak'b'isjiik taqee' (Amodio, 
1989). 

¿Chi ajariik ne nk'ularik noq re' taqee' kok' ak'un, 
kok' ixq'un qatinamitaal kiponik pan tijinb'al-iib'? Chi 
kajib' oon ho'oob' oora rejlaal q'iij, pan oxib' oon 
kajib' haab', ma chi kunchelaal ta nkikohlaaj wach 
i peet ch'uq tijinik, kojooj taqee' chi rupaam junaj 
tokomil kape'nb'al aha' ma' eht'alemaj ta wi' ruloq'il 
ruwii' k'acharik, runimaal wach kikamaneem taqee' 
tutb'ees ajab'ees, ruqahsjik ruloq'il i qatinamitaal, 

ruuk' i tokomil q'orb'al, re' nminwik chi tzuhnik noq 
ajamik naq ajwamaj wach oon re' npitwik noq raaj 
qorarik xa chi rujariik. Xtil kow wach i wilih, noq 
eht'alimaj chi rupaam i hab'ul rere', taqee' kok' ak'un 
eh kok' ixq'un. k'anchi' kik'ihiik (Amodio, 1989). -

Wi la' xwech'jik riij re' ruch'ika'njik, (ru 
kaqminjiik) i tijinb'al-iib' re' ruuk' i keh i tokoom 
tinamit, chi rupaam kikomoniil quchtinamitaal, re' 
ruk'ihiik wach i kamanik chi riij "k'uhtunuk", 
wih'inaq xa k'isiin no'jb'al chi rupaam, rereh wach 
sehb'iil , taqee' b'anooj, taqee' tz'aaqloq'il; reh komoniil 
aj chi najtiil tinamit chi runaah i quchtinamitaal. Xa 
re' la' ma' wih'inaq ta rub'ehil oon pan k'ulwaach. 
Re' wilih junaj i kaqminooj, Re' wilih nk'ularik atoob' 
ta' quchtinamital i aj'k'uhtaneel. Ru'uum atoob' ta' 
quchtinamital i aj 'k'uhtaneel. Ru'uum chi re' taqee; 
keh k'uhb'alimaj taqee' chi je' re' eh ma' ruyew ta 
riib' chi ne' nkikoteej yejaal oq riij . Ye'ooj chi kinaah 
rub'anariik i aha' wilik i yeje'maj wach eh re' taqee' 
kajtaq'a'neel eh k'amal kib'eeh q'e ajq'aab' teaqee'chi 
riij i kamanik . -

¿Aha' wilik taqee' njahlik wii' wach i k'uhtunik 
nkik'ul taqee' halak'un quchtinamitaal ru'uum kituut 
kajaaw ruuk' i nkik'ul pan tij inb'al iib' ? Atoob' ta 
k'axik, xa re' la' nik'e'njik rukojariik chi rupaam ruwii' 
i cholinik chi je' wilih: 

Chi rupaam kikomoniil quchtinamitaal... 

Re' nik' nimaal i keht'aliim taqet' tutb'ees, 
ajawb'ees, mamb'ees, k'enb'ees uchtin.imitaal q'e 
wilik tz'aaq ru'uum chi kana'maj kal noq keh 
ru'uum kimaam kati't. Re' q'orooj wilik tz'aaq. 

Chi rupaam i tijinb'aal iib' yu'naah q'iij ... 

Nk'uhtjik chi wilik tz'aaq re' i tz'ihb'amaj. 
Nye'arik ruloq'il re' taqee' huuj eh re' i xa q'orooj 
ma'chih. Wilik pech taqee' kok' ak'un, ixq'un, 
nkik'ul ma' holhik ta laj b'anooj, ruuk' chi nik' 
wach nchukjik keh eh je' re' noq nwih'ik k'axkilaal 
ruuk' i ruk'ub'aljiik pan ruwii' ruk'achariik eh ruu' 
nrutijeej pan tijinb'aal-iib' . 

Ma' k'axik ta noq ne nq'orjik chi chukuj q'orik, 
chi chunchel i q'orooj ma' korik tah, chi je' wilih 
i tijinb'al iib' k'ahchi' rupitjiik eh je' re' noq ma' 
ruyew ta riib' chi ne nb'aan i ojik chi rupaam. 

Chi rupaam i rub'ehil i rusik'ariik riij "Ruk'uhtjiik i kaxlan q'orik chi je' rukab'il q'orb'al chi keh 
taqee' halak'un pan mayab' kiq'orik (1989-1993), xpanhqaljik reh junaj ajawb'ees uchtinamitaal re' i ma' 
nrutaq'aa' ta taqee' oxib' chi ruhalak'uun pan tijinb'al-iib' xik'utjaa chi je' wilih: " ... re' hin ma' nnutaq'aa 
ta taqee' nuhalak'uun pan tijinb'al-iib' ru'uum chi ar nkitijij cho i chukuj q'orik, nkitijej cho eleq' eh 
sikilal nkih". 

Kikomonil quchtinamitaal. .. 

- Re' taqee' kok' ak'un kok' ixq'un, xtil nkitijej re' 
ruch'iljiik' kituut kajaaw eh je' wo' ruch'iljiik 
nimaq k'achareel pan kijuujahil, chi rupaam taqee' 
chunchel kok' kamanik pan paat, nkik'ul i nye'arik 
wach kinaah pan k'ulwaach k'utaaj. 

- Ayu' ntijiljik chunchel taqee' jumelq'iil noq 
k'ahchi' rub'anariik kamanik, noq nb'aan i ojik 
tikool pan ab'iix oon pan paat noq k'ahchi' 
ruke'jiik i b'uuch. 

- Junaj chik i atoob' chi nk'uhtjik eh wilik 
rujunehtiil kuuk'i taqee' kok' ixq'un: re xtil kiwii'i 
i keh, re' i kajwaam, re' i ma' saqumta wach chi 
keh, re' kiyo'jiik, re' nkikapaaj rub'anariik. 
Nrunimb'isaj kik'ux chi rutijiljik. 

Pan tijinb'al-iib'yu'naah q'iij ... 

- Najt ruuk' rub'anarik eliik i atoob'laj k'uhtanik, 
nkojarik chi kinaah ru'uum i aj'k'uhtaneel chi xa 
junaj wilik g'ab' reh chi q'orik, xa Re' keh wilik 
kino'jb'al eh chuncheli nakiq'orom i keh 
narutz'ihb'jiik. Nkojarik pan kikapeb'aal taqee' i 
aj'cholool chi maxta keht'aliim eh xa re' taqee' i 
aj'k'uhtaneel na'ool reh chunchel. Maxta 
rukamanjiik xa chi ajariik wilik eh chunchel re' 
ntijiljik xa' re' wo' ruuk' chi na rutz'ihb'aam pan 
ruhuuj eh naruka'pechem noq na ponoq ruq'ijil i 
pajaj iib'. 

- Nkojarik ma' holhik ta !aj ka'peb'al pan kinaah, 
chi xa re' wo' pan rukajtz'u'kiil i tijinb'aal-iib' 
nb'aan i cholooj chi riij i wilih ma' aha' ta chik, 
xa re' hi'lik hb'aan oon nsik'arik nik' wach noq na 
n'ik'ik i q'iij. 
Nk'uhtjik xa chi jarik ma' eht'alemaj ta wach, 
nb'aan q'orik chi riij k'axkilaal ma' k'ahchi ta 
kik'achareem. Ma' ruq'or ta kik'ux chi na- kitijom 
rub'aan oon reht'aljiik. 

Chi rupaam taqee' k'ihaal huuj eh chi rupaam kikapeb'aal taqee' aj'k'uhtaneel , nye'arik runimaal wach 
taqee' i xa chi jariik kikan pan taq nimaq tinamit, atoob' ta najt oon ma' najt eh raj pan ab'iixb'al 
ruye'aab' wo' chi reh i yejaal i raxyuuq' kixkaab'. Eh re' i xtil ma' holhik ta, re' noq nb'aan q'orik chi 
kiij taqee' uchtinamitaal, nq'orjik keh chi najtir k'achareel taqee' eh xi'elik korik najti cho q'iij kuum 
taqee' ch'ub'enq'iij . 

Kamanik: 

a. K'ihaal taqee' aj'k'uhtaneel, mus oon quchtinamitaal taqee', kiponik pan taq tijinb'al-iib' reh komonil, ru'uum 
chi xa re' yu' nkaaj kijunajeem wach taqee' k'achareel , chi xa junaj chik kiwach pan kikomoniil. Kiponik wo' 
ruuk' i kapeb'aal chi ajwal wach rujalariik kiwii ' taqee' (inditos nkih taqee'). ¿Chi aj reet noq nk'ularik i wilih 
noq naq'or i hat? ¿Nik' wach napitjoq i kapeb'al wilih? 

b. Nk'uhtjik keh kok' ak'un kok' ixq'un quchtinamitaal no'jb'al keh k'achareel ajtokomil tinamit (Larrea, 1990) 
wilik pech rujatb'etaaj riib' oon ma' ruwii' chi rupaam xtil kacharik ayu' . Je' rukab', nb'aan pa'lajik noq xa 
aha' wach n'okik ikoq pan tijinb'al-iib . ¿Ma' nruyew ta na naq riib ' chi ne nkojarik pan riman taqee' k'ihal 
wach no'jb'al oon re' taqee' k'ub'alanik nb'aan pan kixilek i quchtinamitaal eh re' taqee' ula'jeel ne' nkikoj 
chi je' keh chik? ¿Chi chik ajariik taqee' k'ub'alanik nchol chi ne' naq'or rub'iral ruuk' i"k'axkilaal chi riij 
ruwi' k'acharik", re' nk'achaljik pan tijinb'al-iib'? 

Chi riij chunchel i wilih, chunchel taqee' komoniil 
quchtinamitaal nkipahqaaj eh nkaaj chi ye'aroq keh 
i cholooj chi korik. Re' taqee' quchtinamitaal 
kitzub'aam qiib' pan molaab' pan rak'alik i América, 
nkiq'or chi ajariik ruwii' noq ko ruman i cholonik 
pan tijinb'al-iib'. 

l. Ojik eh rureqariik no'jb'al chi rupaam i tijinb'al 
iib' , iraaj ruq'orom chi k'ahchi' rujohtiik wach i 
komoniil reh chi resajiik chi rupaam i k'axkilaal 
aha' wi' qahsamaj kiloq'il i tinamit wilih. 

2. Ajwal wach runab'jiir eh ruk'amariik naah taqee' 
ak'laj yeja'nik iib', ak' no'jb'al, sehb'iil; reh 
rukowsajiik i k'acharik pan komoniil eh 

ruk'ihb'isjiik chunchel chi ajariik wilik. 

3. Ajwal wo' wach ruk'ulariik eh runimb'isjiik i atob' 
laj kapeb'al chi rupaam i k'acharik, chi ruwach 
taqee' k'ulik aloq reh, re' ajwamaj eh karnaneel 
chi rupaam i k'acharik. 

4. Ajwamaj wach runab'jiik eh rutijiljiik ilhujunik 
eh tz'ihb' pan ka'ib' wach q'orik, iraaj ruq'orom 
chi je' pan qaqorb'al eh je' wo' pan kaxlan q'orik 
chi je' rukab' q'orb'al, rukojariik i ajlanik eliik 
q'iij, re' taqee' nimaq wach no'jb'aal chi riij i wilik 
chi junsuut wach ak'al je' ruwinqilala i k'acharik, 
chi je' runimb'isjiik wach taqee' no'jb'al chi riij i 
k'ihaal wach nimanik. 

Re' noq na saqumb'oq wach taqee' wilih, xtil aj 
waal wach chi re' i tijinb'al iib' naruye'em ransil chi 
rub'anariik i: 
- Rukojariik pan ruman chunchel taqee' no'jb'al keh 

aj'k'achareel Mayab' ruuk' taqee' kino'jb'al i 
tokomil tinamit. 

- Ruch'ika'jiik nik' wach rub'anariik chi re' i tijinb'al 
je' rukab' rejeh i junjahil noq na kamanoq, re' 
wilih kiq'orom rub'iral taqee" rajawil aj no'jb'al 
chi riij k'uhtanik jun iq'ob' haab' cho yu'naah. Xtil 
re' i ajwamaj wach re' chi naruye'ariik ruloq'il i 
k'ihaal no'jb'al keh quchtinamitaal eh rumalejik 
taqee' q'orooj b'ahooj eh rutz'irariik riij chi manlik. 
Chunchel i rere' mana'maj wach ru'um i rik'iik 
taqee' q'iij eh ye'aab' kuuk' quchtinamitaal , kojooj 
ikoq taqee' rereh kok' no'jb'al pan taq komoniil. 
Re' kape'b'al wilih ma' nraaj ta uksanik k'axkilal 
oon ruch'aqjiik xilek i junjahil eh komoniil. 

- Re' ruye'ariik kiib' taqee' k'acharel chi rupaam i 
re're' xtil ajwaal wach. Chunchel i komoniil 
nruye'ariik q'ab' reh chi okik junaj chi kamanik 
chi rupaam i ak' !aj ruch'uqaal cholonik wilih, je' 
ajik rukab' nruq'or i ruk'uhb'alil , chi re' taqee' 
tutb'ees ajab'ees, peet ajk'uhtaneel taqee' eh xa re' 
wo' i keh chi kinaah taqee' kak'uun kixq'uun. Re' 
wilih narojiik eloq wach xa re' wi xkiyew kik'ux 
taqee' aj k'uhtaneel quchtinamitaal, uksaneel taqee' 
reh i ak' laj k'uhtunik wilih, minqrisaneel, taqee' 
reh i ak' !aj tijinb'al, kowb'isaneel reh ruwii' i 

k'acharik mayab'. Re taqee' ajk'uhtaneel 
quchtinamitaal wilik chi kinaah rutob'jiik taqee' 
kok' ak'un kok' ixq'un reh chi nakik'achareem 
ruloq'il ruwii' kik'achariik, ruye'ariik runimaal 
ruloq'il eh ruk'uhtjiik chi kiwach taqee' tokoom 
tinamit eh rupanqaljiik ruuk'ansil re' taqee' k'ulub' 
eh je' wo' taqee' atoob' rub'anariik. 

Ruuk' ka'ib' oxib' chi q'orik, ne nqaq'or chi re 
tijinb'al wilkeeb' pan taq ye'aab' aha' kik'acharik wii' 
quchtinamitaal, ajwal wach rujalariik chi manlik: 
junaj tijinb'al xtil manlik wach i ruk'uhtaniik 
(Montaluisa: 1988). Je' rukab' i asjik ruka'peech. Je' 
rukab' rusolk'jiik rupaam juno'q oq'b'al oqis. 
Rutoq'anjiik ko pan raa' ri'sil, ruch'ob'oriik rub'ehil 
taqee' nraaj b'anarik eh rukamanjiik wach chi keh i 
tinamit je' wo' chi keh taqee' komonil quchtinamitaal. 

Re' taqee' rere kiwach molaab' uchtinamitaal chi 
rupaam rak'alil i América je' wo' taqee' kimolaab' 
mus kireqem chik chi riij i k'axkilal re're' eh 
k'ahchi'keeb' chi kamanik chi kow reh ruch'ik'a'njiik 
i tijinb'al chi je' wilih: pan ka'ib' wach ruwii' 
k'acharik reh rusik'ariik junaj k'ulwaach chi kixelak 
taqee' ka'ib' ch'uq wach chi k'achareel (naruk'uhtjiik 
ruwii' ruk'achariik i quchtinamitaal eh je' wo' i keh 
Nik' nimaal xok'utajanik chi riij ma ko ta re' k'ahchi' 
i rumiqarik cho wach. Noq xmiqrik cho wach taqee' 
ak' no'jb'al ma xukoj ta eh ma rukojom ta pan ruman 

i tokomil). Pan ka'ib' wach q'orik, ru'uum chi rub'anariik 
i k'uhtanik k'isiin oq pan ka'ib' wach q'orik, xtil chi 
rupaam i kiq'orb'al taqee' aj tijin-iib' je' wo' pan kaxlan 
q'orik ruk'ab' q'orb'al noq wilik. Reh komoniil, ru'uun 
chi re' raa' ri'sil wilik chi rupaam i komoniil, b'ehsamaj 
ru'uun i re're', pahb'amaj taqee' b'ehsaneel reh . 

Kamanik: 

Eh atoob' nruk'ul naq chi xa ma' ta re' i tijinb'al 
ch'ika'maj chi rupaam kiye'aab' quchtinarnitaal wilik ta 
naq ruholwachiil re're'. Re' tijinb'al pan taq ye'aab' chii' 
tinamit na ruye'ariik wo' naq i cholonik pan ka'ib' wach 
q'orik. ¿Ma' k'acharik ta na nqab'an xa pan junaj chi 
vu'qul? 

(a) Cha wil wach i wilih pan rukorkiil re' i reqemaj chi rupaam i nahsiil (s/f). 

Re' cholonik pan ruch'uqaal i k'acharik eh re' ruko'ljiik riij i rub'ihomal ruk'achariil i qatinamitaal. 

Re k'axkilala chi riij ruye'ariik eh ruk'ulariik chi kixelek taqee' najtir eh ak' laj ch'uhqaal k'achareel, ar laj ar 
xtil ch'iki'nb'al cho i k'uhtunik "chi kixelek i ruch'uhqaal k'achareel". Chi je' wilih nk'axarik rub'ihomal ruk'achariik 
i tinamit re' ma' wilkeeb' ta chi rupaam i tusuuj wach cholonik Ue' rukab' i rax iq'oom, ruhujil iq'omonik, re' 
tz'aqaj ak'al, ko wilik ruch'iil), eh re' taqee' no'jb'al kik'ulum ko yu'nah taqee' k'achareel ma xtil nruk'ax kik'ux 
i k'ijolaq i je' wo' i aj'uxaq. 

Taqee' no'jb'al wilih molooj kiwach eh kik'uhjik xa pan kok' huuj eh je' wo' taqee' xa rere wach huuj 
kitz'ihb'ij , kikamanik reh k'uhtanik pan taq kok' ye'aab' aha' nb'amarik i cholonik. Je wilih ruwii' noq nkicholej 
tz'ihb' eh ilhujunik, re' taqee' ak' !aj ruch'uhqaal k'achareel innooj kik'ux chi riij i chi rujariil ntijiljik je' wo' taqee' 
komonil no'jb'al. 

Jale' chi wilik i molaab' UNESCO rub'ihnaal, ru'uum i re' taqee' tijin-iib' reh i nimaal wach tijinb'al (de Legón 
en Ghana) kich'ika'm junaj nim wach kamanik chi riij rumolariik kiwach taqee' najtir no'jb'al , taqee' tz'uuy, najtir 
taq k'uhtaaj eh wilik chik taqee' atob' !aj' b'anooj . Re' kamanik wilih q'uun q'uun rub'anariik k'ahchikeeb' , reh 
ruko'ljiik riij taqee' ruloq'il ruwii' k'acharik pan kiyuq'ul eh ruch'ika'njiik junaj korik !aj k'ulwaach q'orik chi 
kixelak taqee' tijin iib' eh nimaq taq k'achareel. 
(a) ¿Ma aweht'aliim ta na mi nk'uljik je' rukab' i re're' ayu' Watemaala? 
(b) ¿Chi ajariik mi ne naq nb'anarik juno'q kamanik je' wilih pan tijinb'al chi rupaam komonil? 

.,, (e) ¿Aha' wilik runimaal wach i re're' ruuk' i x'ilarik chi rupaam ch'uq wilih? 

Mana'b'al wach choliltz'ihb' 

Rukamaj i komonil pan rutiq 'injiik i ruchob 'b 'aal cholonik. 

Chi rupaam i komonil cholb'al pan kab'ib' wach 
q'orik re' taqee' kok' ak'un, ixq'un inkicholej runimaal 
wach no'jb'al, inkikowsaj wach nik'nimaal i kok' 
kamanik keht'aliim, re' inb'anariik pan kiyejaal pan 
kixelek. Ar inkitz 'ir riij nik 'wach ruye 'ariik chi 
chuhq'aal taqee' loq' laj chee' k'ajaam, taqee' loq' 
laj chikop eh nik'chik nimaal taqee' k'achareel, ruuk' 
nik'wach pan kikapan 'niik, je' wo' chik inkicholej 
nik'nimaal i ak' noj'b'al keh taqee' mus chi rupaam 
taqee' cho lb 'al wilih, re' taqee' qatinamitaal 
k'uhtaneel ajkab'ib' q'orik chihooj kiwach ru'uum 
komonil eh xtil kamanoom taqee' chi mahlik. 

Re' ruwii' i kamanik wilih kipahqaniik taqee' 
qatinamitaal molaab' re' cholonik, pan komonil wo' 
inkamanjik wach reh chi ne inye'jik ruloq'il 
ruwinqilaal i k'achariik, ruwih'iik junaj holohik la} 
k'acharik, ruwih'iik junaj cholonik nik'wach pan 
rukapa'niik eh ruk'axkilaal i komonil, eh ruwih'iik 
junaj cholb 'al tob 'al reh komonil pan ruk'axkilaal. 

Pan ruk'achariik i cholb'al iraaj chi chunchel i 
komonil na kikamaniik, ruuk' taqee' je' rukab' tz'irb'al 
riij chob'b'al cholonik eh junaj holohik laj kamanik, 

k'ul ko rum-an taqee' maj kik'u'liil kiib' nawil. Re' 
ruwii' i kamanik chi riij i cholonik ruch'ob' rub'ehel 
xtil pan korik nik'wach noq xtz'uhrik cho, eh re' 
ruch 'oh 'b 'aal cholonik ruyeew rehtalil nik 'nimaal 
tz'irimaj cho riij je' rukab' taqee' kamanik eh je' wo' 
chik nik'nimaal i wachinaj eh nik' nimaal k'achrimaj 
reh chi re' i komonil ruch'ihil taqee' k'achareel ne 
inooj nimb'oq wach nik' nimaal i kib'anooj. 

Ko wilih chik k'ih taqee' kikamanik chi nLJ 
cholonik eh je' wo' taqee' i nahineel i cholonik pan 
qatinamiit, inkipanhqaaj chi ko ruman chi ne inwih 'ik 
juno'q ruch'ob'b'aal cholonik keh chi keh komonil. 
Inq 'orarik chi re' chob 'b 'al cholonik wilih ne 
inyejeb'jik nik'wach iraaj i komonil pan ruk'achariik; 
je' wo' chik inq'orarik wo' chi na kitz'irim riij pan 
komonil reh chi ne inkoljik junaj ak' ruchob'b'al 
cholonik. 

Xa re' la', iraaj ruq'orom chi re' rutz'irariik riij 
pan komonil, inkan chi riij chi "Ojik pan taq komonil 
ab'ixb'al" na kib'anam taqee' nahineel 0011 tz'irol 
riij k'axkilaal, reh chi ne inkil eh ne inkitz'ir riij wi 
wilik k'axkilaal ruuk' tumiin, pan kik'achariik, wi 

chuqlik kiwach chi kamanik chi riij kikomonil. 

Ruuk' i wilih, iraaj ruq'orom chi re' taqee' 
k'achareel pan taq komonil kikamanik chi xa reh 
nuqsb'al kihuuj taqee' aj tz'irol riij k'axkilaal . Ko 
xam noq inkitz 'ir riij taqee' k'axkilaal, inkiyejaa' 
junoq ruchob'b'aal cholonik , xa re' la' ma' ne ta 
inqaq'or chi reh komonil maj ma re' ta junaj komonil 
chi ruyeje 'jiik. 

Re' rukamaj ikomonil pan ruyeje'jiik i chob'b'al 
cholonik ne inooj eloq korik noq chi re' i komonil 
ne inahinik reh komonil. Iraaj ruq'orom chi ruuk' i 
wiloi re' komonil xa ma re' ta chik esb'al kamanik, 
tz'uhkrineel kamanik la' chik. 

Re' iraaj chi xtil na rukamaniik i komonil pan 
ruyeje'jiik i ruch'ob'b'aal i cholonik ko ruman chi 

ch'uqlik kiwach, ruq'iij reh chi ne inb'anjik taqee' 
cholonik, k'uluj iib', sik'oj riij k'axkilaal, je' chik 
ruyeje'jiik taqee' chi ajariik na ruk'uhtjiik re' rub'ehel 
cholonik, taqee' huuj eh junaj k'ulwaach q'orik chi 
riij ruq'ijil cholonik. 

Sik'ooj riij i tz'irooj riij chi re' komonil eh re' 
taqee' molaab' pan kiq'ab' taqee' k'amol b'eeh wilik 
ruchijariik taqee' kuhtunik chi rupaam i ruch'ob'b'aal 
cholonik na rukojariik pan ruman i tusq'iij reh taqee' 
tik ru'uum , taqee' chee' k'ahaam, k'ojb'al ruwii' 
taqee' kamanik, taqee' kok' holohaq kamanik, taqee' 
wachimaj. Re' wo' chik na rokiik pan ruman taqee' 
nik'wach ruwii' kik'achariik taqee' mus. Xa re' la' 
re' xtil inkojarik pan ruman re' nik'wach noq wilkeeb' 
i molaab' re' kikamanik chi riij qawii' reh chi maxta 
rusahchiik wach. 

X'esenjik chi rupaam: Montaluisa (1998:15-17) 

Kok' kamanik q'orooj chi rusik'arriik oon mahsb'al wach i k'utajanik 

Ruuk' i xa choliltz'ihb'aaj chi rupaam i ch'uhqaal wilih, ne nrub'an chi ne kiwih'ik i ch'uhqaq reh tz'irb'al 
riij oon sik'b'al riij i k'utajanik wilih reh chi ne incholjik chi korik. ¿Q'orooj korsb'al wach i kamanik? 
l. Cha tz'ehtaaj eh cha tz'ihb'aaj taq nik chik nimaal taqee' kamanik inb'anarik pan taq junija'al eh pan taq 

qatinamitaal komonil re' taqee' pan taq cholb'al, ma' kikojariik pan ruman. 
2. Cha sik' taq riij wi pan taq ju'jun chi qatinamitaal cholb'al, re' taqee' k'uhtaneel eh choloneel keht'aliim 

nik' wach noq wilik i komonol i ab'ixb'al i tinamit. 
3. Cha pahqaaj keh taq tuutb'ees ajab'ees keh taqee' choloneel reh jun oq cholb'al reh Ajab'ees oon xa aha' 

wach ehchaneel reh, wi iruk'ul kiwach i cholonik k'ahchi' keeb' kiha'lak'uun, oon nik' naq wach inkaaj. 

Pajaj iib' chi ib'il iib' 

Chapaj riij nik'nimaal xa cholej. Cha b'an reje taqee' kok' kamanik eh noq cha kohlaaj na wik'raaj chi 
xa cholej chi korik tiq'ahxoq aj wo' inq'orik wii' pan junaj chik chuhqaal, xa re' la' chayeew chi akapa'niik 
chi riij i mahsb'al wach choliltz'ihb'. 
l. Cha tz'ihb'aaj chi wach junoq pehr huuj akapa'niik nik' naq wach nakapaaj hat chi na rukamaniik i 

cholb'al pan juno'q komonil re' kipatanik wii' taqee' qatinamitaal. 
2. Cha tz'ihb'aaj chi korik aha' wilik taqee' ajwaal wach chi ne inkojarik pan ruman pan taq cholb'al re' 

wilkeeb' pan taq komonil chi riij i kiwii' kiwa'riik taqee' ha'lak'un reh chi ma ne ta insahchik wach eh 
reh chi ne ink'uhtjik chi wilik rutz'aqil. 

3. Cha yejaa' juno'q holohik laj k'utaaj chi riij i rukamaj i cholb'al yu'naah eh re' xiik' cho wii' nik' wach 
pan kikapa'niik taqee' mus k'uhtanik inkib'an pan taq qatinamitaal komonil. 

4. Cha yejaa' lajeeb' chi holohik laj k'uhb'aal reh chi ne inkamanik pan rub'ehel i cholb'al pan qatinamitaal 
komonil. 

.............................................................................................................................. !!!!!!!!'!'123 i,... ........................................................................................................................ ..... 

' LOQ' LAJ 

ariik. 
aj chee' k'ahaam 
wilik i kino'jb'al 

uuk' loq' laj q'iij 

ee' Qatinarnitaal-





RUKAB' CH'UQ 

RE' QATINAMITAAL KOMONIL RUCH'IHIL RUK'ACHARIIK RUUK' LOQ' LAJ 
CHEE' K'AHAAM 

Rajwaal: 
Hat taq choloneel inqaaj chi noq na cha kohlaaj i ch'uhqaal wilih i tichol oq chi rub'anariik. 
a. Reht'aliniik eh ruch'uqariik riij pan taq k'uluj iib' nik' wach noq wilkeeb' i loq laj chee' k'ahaam 

ruch'ihil i ruk'achariik i qatinarrútaal komonil, re' xtil ajwaal wach nraaj ilarik aha' wilik i kino'jb'al 
taqee' mus xinúin chik riib' pan kiyejaal pan kixelek. 

b. Ruye'ariik rehtalil nik' wach noq re' qatinarrútaal komonil ruk'u'lej riib' kik'achariik ruuk' loq' ]aj q'iij 
saqom eh nik'nimaal ch'uhqaal wilik chi runaah ak'al ch'uwa'. 

c. Kapa'nik chi riij ruloq'il i k'uhtanik keh taqee' choloneel ruuk' nik'wach i kikapa'niik (taqee' Qatinarrútaal
Mus) chi riij nik'nimaal taqee' nraaj cholonjik chi riij i loq' laj chee' k'ahaam. 



nik'nimaal taqee' no'jb'al chi riij taqee' poh ch'umiil 
nik'nimaal keht'aliim taqee' ati'tb'ees (K'eenb'ees), eh 
je' rukab' wo' taqee' loq' laj k'ichee' iq'om. 

Re' chik i nik'nimaal inkapa'jik yu'naah ru'uum taqee' 
ak' no'jb'al, k'ahchi' wo' chik ruye'jiik ruloq'il taqee' 
nik'nimaal taqee' loq' laj no'jb'al, re' maxta kamaj 
chi keh mus " eh k'ahchi' rukamaniik chi riij junaj 
k'ulwach no'jb'al aha' wilik ne inooj eloq wach ruuk' 
i ak'no'jb'al ruch'ihiil i najtir no'jb'al keh qamam qati't 
re' ma' kojoj pan ruman. I ru'uum aj re' toq'lik chi 
ne inuksjik eh ne inloq'jik i runo'jb'al i winaq Mayab' 
reh chi ne ink'uhtik pan taq qatinamitaal komonil. 

Dietschy-Scheiterle ( 1989:38-39) 

RE' LOQ' LAJ CREE' K'AHAAM PAN RUK1ACHARIIK I 

JU'JUN CHI QATINAMITAAL KOMONIL 

Reh toq'onb'al i ch'uhqaal wilih, qacholiltz'ihb'aaj 
i rehtalil (Simac, 1993: 22-23): Pan runo'jb'al i Maya' 
wilik junaj kapa'nik chi riij qatib'kaal qach'akil eh 
nik' wach i jot'ik ruch'ihil i "tz'a" reh chi suq qak'ux. 
Re' "jot'ik" ruch'hil i "tz'a"' k'ul ko ruman taqee' chi 
qeh reh chi suq wilik qatinjilal je' rukab' reh i wih'ik 
wach k'acharik i ruch'ihil tz'ajooj, xa chi chi ajariik 
iraaj k'axarik. 

Re' taqee' Ajk'ichee' aj Joyabaj, pan ruyuq'ul i 
Quiche', qaq'or ti chik, k'ih ch'uq, k'ih ch'uq wach 
kikapan'niik chi riij i nik' tz'a' aha' wilik i k'a' aha' 
wilik i jot'ik ru'uum i hab'il, mi winaq oon ixoq re' 
ye'aab', re' b'onil, k'ihsanik chikop reh paat , re' 
rusuqkiil i qawa' qahaa'. Q'aq'or ti chik re' rax eh 
ohch' jal jawal jot'ik eh re' chi' rejeb'jal jawal tz'a'. 
Re' rutib'kaal i kixlaan pan wahl tz'a' chi ruwach 
reh las. Re' wero re' ink'ihik nah taq ha' eh re' taqee' 
q'an je' rukab' platnuux tz'a' taqee'. ( ... ) 

Re' taqee' wi'k ha' nk'ohn k'ib'onil oon kirachiil 
je' rukab' i kolax ch'anik ruch'ihil i k'ah ha' tz'a' 
taqee' eh re' taqee' ch'ub'ik jot'ik taqee'. 

Re' ruchihariik ruwach taqee' wi'k ha' wi tz'a' oon 
wi tz'a' taqee' ma' junaj wach pan ju'jun chi komonil, 
maj k'ih leeh wach taqee' kapan'nik chi riij. Junaj 
ruchih ajariik wach taqee' wi'k ha' holohik chi ne 
nab'jik re' inkib'an ar Chichicastenango je' wo' rukab' 
inkib'an Joyobaj ar Quiché, qaq'or ti chik. Ar Joyabaj, 
inkeht'aliij noq na inkib'an kiwa' "re' taqee' 
kinuqsanik" tz'a' taqee', re' chik i kolb'al k'axliis 
inkiq'or chi jot'ik taqee'. Re' xtil qawa', re' wi'k oon 
re' kok' rab', inkiq'or chi tz'a' taqee' ... 

( ... ) Re' ruchihariik ruwach i wi'k ha' chi wilik 
tz'a' eh chi wilik jot'ik ko ruman ne inqasik' riij aha' 
wilik taqee' Mayab' yunaah wilik pech noq inkipt i 
ruk'uxariik ju'jun wi'k ha'. Ar Comalapa 
(Chimaltenango), qaqor ti chik inkapan'jik chi re' 
iik, ru'uum chi tz'a', ma' k'uxarik ta iraaj noq k'ahchi' 
rutz'ajooj i ixoq, maj re' ruti'ojilal tz'a' wo' cho. Re' 
ooj, inkiq'or chi jot'ik, ma' k'uxarik ta iraaj noq 
k'ahchi' chi ch'uch'isanik i tutb'ees maj ne inchalik 
kipaam i ha'lak'un. Re' rutib'kaal ahq, jot'ik aj la' 
ma tareet ta chi keh yowaab', maj ma' suq ta wilik 
cho ruti'jolal. 

X'esenjik chi rupaam: Simac ( 1993:22-23) 

Ruuk' i xacholiltz'ihb'aaj cha chuq taq riij i wilih 
kuuk' aha' wach choloneel. 

- ¿Koriman na taqee' no'jb'al wilih pan juno'q 
qatinamital komonil? ¿chaj wo' reet? 

- ¿ Wilik na ju'jun oq keh taqee' no'jb'al wilih 
inb'anarik chik pan kiyejaal pan kixelek taqee' mus? 
¿Cha yeew rehtalil? 

- ¿Nakoj na rehtaal i hat chi chi rupaam taqee' i 
rehtalil xayeew ruloq'il i loq' laj chee' k'ahaam? 
¿Nik' naq wach ruch'uqariik riij ne i nab'an? 

- ¿Ne irub'an chi ne inatz'ihb'aaj aha' wilik taqee' i 
rukorkiil wila' xik'uhtjik taqee' no'jb'al wilih pan 
taq cholb'al? 

- ¿Chaj so' jariik ma ruyeew ta riib' nawilow i hat? 
- ¿Ne na naq inayeew rehtalil taqee' no'jb'al re' ruuk' 

xa ruyeew riib', reh chi ne nooj eloq wach taqee' 
no'jb'al wilih? 

Naq pan rupeet ch'uq, k'ahchi' naq qak'utjaam eh 
k'ahchi' naq qapahqaam junaj ak' rukamaj i cholb'al 
pan taq komonil re' kipantanik wii' ruk'ihaal 
qatinamitaal, ajwaal wach runab'jiik rub'ehel. Iraaj 
ruq'orom chi xa ma ruye'ariik ta ak' kamanik, ko 
ruman chi ruye'jiik rehtalil. 

Ko ruman chi ne inqorarik chi ruuk' i kamanik 
iraaj chi ne inye'jik ruloq'il, ruksjiik, ruksjiik rukowiil 
ak'ux, keh taqee' aha' wach ko ruman chi keh. Chi 
rupaam i ch'uq wilih xqachih wach taqee' rehtalil 
nik' wach i kapa'niik eh kikojb'aal taqee' qatinamitaal 
komonil chi riij i loq' !aj chee' k'ahaam ko ruman 
chi ne inkojariik pan ruman ru'uum i cholb'al: ma 
re' ta reh ch'aqb'al qawach reh la tzoqb'al qawach . 

KAPA 'NIK CHI RIIJ I KOMONIL EH RUWINQILAL 

I CHEE' K1AHAAM 

Ma q'e ta k'axik ruq'orariik , eht'alimaj chi re' 
taqee' qatinamitaal komonil ma' junaj kiwach 
chunchel ma raaj ta wo' chik i ruq'orariik chi ko 
wo' jalik taqee'. Wilik wo' taqee' inb'anariik pan 
kik'achariik ne irub'an chi ne inqaq'or chi junaj wach, 
je' rukab' taqee' no'jb'al, k'achariik, k'isiin ma junaj 
wach taqee' qaq'orb'al, k'axkilaal, ... ruk'axariik i loq' 
!aj chee' k'ahaam. 

Je' rukab' i ruq'or Montaluisa (1988) re' taqee' 
kino'jb'al eh re' kik'achareem wach taqee' qatinamitaal 
komonil xa junaj ruwii'. Re' wilih korik wo' hoq 
maj pan jun oq qatinamitaal komonil ma q'e' ta 
okinaq taqee' kino'jb'al mus pan taq kiyejaal pan 
kixelek re' kisachwik wach taqee' holohik !aj no'jb'al. 
Maxta taqee' i runimaal kamanik re' inb'anarik pan 
taq tinamit. Ru'uum chi nik'nimaal taqee' k'uhtanik 
xqasub' chi rupaam i ch'uq wilih nik'nimaal eht'alimaj 
chi riij ruk'achariik i qatinamitaal komonil ruuk' i 
loq' !aj chee' k'ahaam. 

Re' k'achariik wilih ne irub'an chi ne inqasub' chi 
kok' taqiil i rukorkiil pan ruk'achariik i qatinamitaal 
komonil najtir cho q'iij, eh noq xik'ulik taqee' cho 
mus eh nik' nimaal taqee' ko kib'anarik pan taq 
komonil yu'naah chi qiij. 

a. Wilik junaj runimaal ruk'axb'aal ruloq'il ak'al. Wilik 
ju'jun runimaal wach tinamit oon k'ih kimaam 
chik kahnoq inkiloq'eej i loq' laj ak'al ru'uum chi 
inkiq'or chi kituutl jun chuqlaq chi kok' ak'un 
ixq'un ch'uquj eh iloj piim inkib'an chi raa' yuuq', 
ruuk' ikoq re' ma najt ta inasjik cho wii' i nimha'. 
Ma najt ta kik'utanik ju'jun chi chikop je' rukab' 
taqee' imul, taqee' keej, eh wilik chik taqee' 
ruch'iil. Re' kik'achariik ruk'u'liil riib' ruuk' i loq' 
!aj chee' k'ahaaru. 

b. Ru'uum i loq'lonik wilik taqee' k'utaaj aha' inraqjik 
chi riij chi wilik ruloq'il chi kiwach. (Re' wilih 
tokoom chi wach i memil inkikapanaj chi riij 
no'jb'al wilih). 

c. Noq na cha wilow kiloq'maniik taqee' qatinarnitaal 
kulwach chi re' loq' ak'al wilik ruloq'il maj ru'uum 
i reh kojwik kojha'nik wilik ch'uqlaq qatinamitaal 
ayu' pan Panxiil (Watemaala) peet inkib'an 
kimayiij peet inkipanhqaaj kuyb'al mahk reh loq' 
!aj ruk'ux ak'al noq inkitik i loq laj ixiim ru'uum 
chi na kitoq'om paam. 

d. Wilik junaj nim !aj ruloq'il taqee' k'achareel taqee' 
k'ichee' taqee' chikop. Ki'ilanik chi chunchel taqee' 
k'achareel ta junaj kiye'aabp. 

e. Eht'alimaj eh inkojarik pan ruman nik' nimaal 
taqee' no'jb'al chi riij i loq' laj chee' k'ahaam reh 
irub'anjiik kamanik reh tik'ru'uum, chi riij karanik. 
¿Ma taj qab'iram chi ko na awilom loq laj poh 
na ti tikjoq, na cha yok', na cha b'ix na atik? 
¿Ma ta qab'iram chi rupaam poh n'ilarik nik' wach 
na irub'anam i q'ilej? Ju'jun i no'jb'al wili 
inb'anarik wo' pan kiyejaal pan kixelek taqee' mus, 
xa re' la' neb'aa' mus taqee' eh wilik naq taqee' 
xi'elik qatinamitaal chi ch'uhqaal. 

f. Chi riij taqe yab'ilaal k'ih ch'uq taqe iq'oom 
k'ichee eht'alimaj wach. Ma ne ta irub'an chi na 
ne ta inqakoj wach iruq'onjiik taqe yob'ilaal je' 
rukab' ilooj, war, yo'jik, k'ixb'ilaal, etc. 

Eht'alimaj chi re' hat ruq'iij aweht'aliim jun oq 
no'jba'al iraaj q'orjik? ¿Ne irub'an chi ne 
inatz'ihb'aaj? Chuk'utjaaj kuuk' taqe awuch 
cholineel reh chi ne inwih'ik junaj k'ulwaach 
q'orik. 

Cha k'utjaaj taq haj' wilik taqe rukorkiil i no'jb'al 
wli chi aweh taq. ¿Ruq'iij ta wo' ti chi ne irub'an 
chi ne ink'uhtjik pan taq cholb'al reh peet tas 
wilkeeb' pan taq ruyu'qul qatinamitaal. 

Yu'naak re' k'om iruk'uhtjiik taqe no'jb'al wili chi 
riij ruk'achariik i qatinamitaal komonil chee' k'ahaam 
reh chi re' taqe k'uhtaneel re' inkicholej reh i kamanik 
wili kiyeew ruloq'il chi re' taqe ch'uqlaq qatinamitaaal 
eh re' taqe kok' ak'un kok' ixq'un re' kiponik pan 
taq cholb'al, ma meem ta taqe, wilik kino'jb'al chi 
riij ruloq'il i loq' laj chee' k'ahaam re' ka iraaj kojarik 
pan ruman eh irub'anjiik. Ajwaal wach taqe to'b'al 
maj ruq'iij k'ih taqe qatinamitaal komonil k'ahchi' 
chik kiq'eb'en k'ahchi' kisacham taqe kib'anooj 
ruch'ihil i kiwa'riik. 

Re' taqe rusahchiik wach taqe b'anooj ma' suq ta 
irukanaa' taqe komonil ruch'ihil taqe k'achareel. Re' 
taqe mu's ma keht'aliim inkaaj reh, ma inkaaj ta 
wach eh ma keht'aliim re' ruloq'il taqe no'jb'al wili 
eh junaj chik taqe sahchanaq kiwach eh wilik taqe 
k'ahchi' iursahchiik kiwach oon k'ahchi' ki'kimik 
kuuk' taqe maam re' ki'eht'alinik ar pan taq komonil 
ru'uum chi ma k'ahchi' ta chik kik'uhtaam reh k'ih 
kimaam. Ma neta inqaq'or chi ma re' ta ku'uum taqe 
kichopwik naah i tumiin ru'uum chi ma pan rub'ehel 
ta inkib'an taqe kamanik k'ih taqe qatinamitaal kisach 
chik wach iruk'axb'aal eh kino'jb'al chi riij i loq' !aj 
chee' k'ahaam eh ta chik inkaaj atoob' ta inkiyok'eej 
wach kiye'aab' eh xa je' re' na inooj t'uhsoq naah 
ak'al . Ru'uum chu'nchel i wili kojkapa'naq. Re' na 
i cholb'al re' na rukamanik chiriij iruwuksjiik taqe i 
no'jb'al re' re' ¿ wi ma re' reh hanwach ne inb'anik? . 

Re' iruk'uljiik i pahqaal xb'anarik jotlik ne inqaq'or 
chi hoo'. Re' re' i rukamaj, maj rumahk i cholb'al 
chi k'ahchi' ruchuhpiik taqe no'jb'al.Qaq'or ti chik, 
wi ma xk'uhtijiik chik i no'jb'al wili keh juntaas chi 
k'achareel: Re' taqe junija'al inkik'utjaaj keh taqe 
kak'uun kixq'uun wi la' re' cholb'al ma xikoj pan 
ruman, wi ma reht'aliim, irukoj chaloq i ruchuhpiik 
ru'uum chik taqe nik'nimaal taqe ak'no'jb'al inkik'am 
taqe chaloq i mu's, re' taqe qatinamitaal inkikohlaaj 
wach rusachariik chi junpech. Ru'uum aj re', re' 
cholb'al pan kino'jb'al taqe mu's wilik ruk'aas kuuk' 
taqe qatinamitaall komonil. 

KAPA
1
NIK CHI RIIJ RILARIIK I TAXAAJ AK

1
AL 

RUCH
1
IIL RUQ

1
1JIL 

Chi rupaam taqe nimaq taq wach tinamit pan 
Ab'aya Yala re' taxaaj ak'al ruch'ihil rujilil xa junaj 
ruwii'. Re' qaq'orb'al ne iruyeew rehtalil i wili. Pan 
k'ih taqe q'orb'al xa junaj chi q'orik wilik reh 
rub'ihnaal. Je' wo' chik chi rupaam taqe nimaq taq 
wach tinamit wili chi ch'uqlaq wilik i ruq'ijil. Ru'uum 
aj re' re' ruq'ijal ink'uxik wach eliik haab' (oon wilik 
inchel ruq'ijil xa nik'), je' rukab' jun oq sirisik re' 
irub'ehsaaj ruq'ijil taqe nimq'iij: Runimq'iij taqe 
Tyoox, mayijinik oon xa chi b'ih chik nimq'iij. 

KAPA 1NIK CHI RIIJ TAQEE' RUWII 1 
I RUTUHSIIL 

WACH I RUSUUT AK
1
AL 

Re' taqee' eht'alinik chi tinamitaal wilkeeb' chi 
rukorkilal. Nwih'ik reh junaj no'jb'alil chi rukorkiil. 
Xa re' la' re' q'orooj ma q'e' ta ruk'am riib' ruuk' i 
ruwii' i raa' no'jb'al kaxlan winaq aj juntar panlaw, 
xa re' la junaj wach i kuxb'al reh: rub'irariik riij chi 
korik i chi qawach. 

(Montaluisa, 1988) 

Qil peet ju'jun oq rehtalil i rutob'jiik i kapeb'inik 
wilih. 

- K'ih taqee' ruwii'-k'acharik inkikoj reh taqee' 
chikop ka'ib' nimaq taq ruwii' re' ink'uxarik eh re' 
ma ink'uxarik ta; xa re' la' wi re' i rutib'kaal 
inkamanik chi k'uxb'al wi'k reh taqee' kiristyanu'. 
(Montaluisa, 1988: 29). ¿Ma inkisik' ta naq ruwii' 
eliik wach taqee' aj griego pan ruwih'iik i 
Aristóteles? 

Junaj chik ruwii' q'e' kojooj chi juneliik re I re 
jot'ik eh tz'a'. Re' wilih inooj ko pan ruyab'ilaal i 
ti'jolal eh je' wo' taqee' pan k'uxb'al iib' pan 
ruyuq'ul i (América del Sur) inye'arik pan reh i 

Quinua (xtil je' inka'yik i aroos) je' wi'ik xa suq 
wach eh i rusach wach i yab'ilaal ye'el reh i tz'a'. 
Xa je' la' wo' hoq i hortiga re're' junaj tz'a' !aj tik 
eh nrisaj taqee' yab'ilaal k'ulumaj ru'uum i k'uxik 
(Montaluisa 1988:29). 

- Chi rupaam rak'aliil Watemaala k'ihaal taqee' 
ruwii'-k'acharik inkisik' wo' ruwii' taqee' k'uxb'al 
iib'. Eh inkitijej taqee' kak'uun eh kixq'uun reh 
chi ne inkisik' ruwii' chi korik. Inq'orarik keh, 
tz'a' k'uxb'al iib'; re' kinaq', re' tilul, re' muuch', 
re' tiqee' kok' panach, re' q'ena', re' salatulul re' 
lamuunix. Eh k'uxb'al iib' jot'ik: re' repooyo , re' 
araan re' pepino, re' ik'ooy, re' kar, re' taqee' puur, 
re' puur, re' ahq, re' q'oor ha' (Delgado, 1996:28). 
Re' wilih irujal riib' ruuk' i kik'achariik taqee' mus. 
¿Ma' inkiq'or ta juno'q "k'isa k'ah laj ha' " noq 
ink'uxarik i koxb', ru'uum chi q'e' taqee' jot'ik chi 
re' i pamis? 

- Xa je' la' rukab' taqee' aj Mayab' je' rukab' taqee' 
tokoom chi uchtinamitaal ajnajtir q'iij saqom pan 
ruyuq'ul i Mesoamérica, inkikapaaj naq chi re' 
taqee' yab'ilaal inkik'ularik ru'uum taqee' yab'ilinik 
cha k'uluuj wach ak'al eh je' wo' ye'ooj pan 
k'achariik. Je' rukab' i rehtalil pan pohp huuj 
(Popal Vuh), inreqarik naq chi riij aha' wach naq 
taqee' ye'ol reh taqee' yab'ilaal: xiqiripat eh 
Quchumaqit, re' i siponrik eh re' kahnik q'anjorik 

wach ti'jolal. Je' wo' taqee' aj'asteka inkinimaj naq 
wach oxib' chi ruwii' k'acharik k'uluuj iib' chi 
kiwach ruuk' i Teyolia, re' tonalli i re' ihiyotl. 
(q'orik taqee' keh aj nahuas, eh iraaj ruq'orom 
anmah, nahis eh tamaat) 

Noq re' k'uluuj cha ruq'ijriik wach ak'al, re' taqee' 
qaa' q'isil ajmayab' inkiq'or naq chi re' taqee' ruti'kiil, 
re' taqee' ahlanik re' naq taqee' re' i ye'ool reh taqee' 
yab'ilaal. Re' q'eb'enik kik' ne naq i ruk'uhtaaj i 
kimik, re' ruuk' i ruwii' i mayab' re' kik' ma nyoj ta 
wach, inimjik naq chi re' i ruk'ihaal chi kik' pan 
ti'jolal cha molooj naq wach eh wi la' insahchik 
wach, ma ne ta naq chik inkiq'olej wach. Inkiq'or 
naq chi re' i tib'kal ne naq nwih'ik ruwii' ruuk' i 
jot'kiil. Wi la' re' i korkiil wilih nyoj naq chi 
ruk'ihaal, inwuktik naq junaj yab'ilaal. (Simac, 1993: 
9-11). 

K'ih re' ruuk' taqee' i wilih inkahnik eh 
inkik'achareej wach pan taq ab'ixb'al qawii' pan nim 
!aj tinamit. Wilik i re' i k'ih chik taqee' rukorldil i 
wih'ik chi ruwach ak'al eh ma ruk'ulaa' ta wach ruuk' 
i ruq'or i nimaal wach no'jb'al kaxlan winaq aj juntar 
panlaw. ¿eh re' re' chih kamaj? Re' taqee' ka'ib' ruwii' 
i korkilal kamaneel taqee' cha nik' pa' wach 
inkimaneej jeh. Ma re' ta taqee' xa je' re' kiwii' 
inkik'uhtaaj rukorkilal i no'jb'alil. ¿oon ma' chih? eh 
¿chaj reet noq re' tijinb'al iib' i re' taqee' ajk'uhtaneel 

